2003KO ABUZTUAREN 25EKO GOBERNUI BILKURA

==========================================

Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

LEHENDAKARITZA, JUSTIZIA ETA BARNE DEPARTAMENTUA

==================================================

Nafarroaren menpeko Justizia Administrazioko zerbitzuen 2003ko jarduera plana onetsi da

________________________________________________________



Nafarroako Gobernuak Foru Dekretu bat onetsi du Foru Erkidegoaren menpeko Justizia Administrazio zerbitzuen 2003ko jarduera plana ezartzeko.


Azaroaren 24ko 1909/2000 Errege Dekretuaren 12. Artikuluak aukera ematen du jarduera planak ezartzeko ondoko baldintza hauekin: Justizia zerbitzuaren modernizazio eta hobetzea helburu izanen dute; Nafarroako Gobernuak aipatu planak ezartzen ahalko ditu, baina bakarrik Foru Erkidegorako lekualdatzeak ukitu duen langileriari lotuta; aukerakoak dira, eta urteroko izaera izanen dute, eta ezarriz gero aurretik ordezkari gehienak dituzten sindikatu eta elkarte profesionalekin negoziatuta eginen da eta Botere Judizialaren Kontseilu Nagusiari entzunda; zehaztuko dira ukitutako organo eta funtzionarioak eta lortu nahi diren helburuak, eta jasoko diren zenbatekoak; aipatu alderdi hauek Lehendakaritza, Justizia eta Barne Departamentuak ezarriko ditu; helburuen betetzea hilean, hiruhilekoan edo seihilekoan behin eginen da, eta helburuak betetzeko hileko soldata-osagarri bat ezartzen ahalko da, kenduko dena helburuak lortu ezean.


Hortaz, jarduera planak lanaldia handitzen du eta justifikaziorik gabeko lanera ez agertzearen aurka eginen du.

HEZKUNTZA DEPARTAMENTUA

==========================


Iruñeko Udal Ikastoletako eta Lanbide Tailerretako ikasleria Foru Erkidegoko Administrazioan integratu dira
_________________________________________________________________



Nafarroako Gobernuak Foru Dekretu bat onetsi du Foru Erkidegoko Administrazioan irakasle gisa integratzeko Iruñeko Udal Ikastoletako eta Lanbide Tailerretako langileria, 2003ko irailaren 1etik aurrerako ondorio ekonomiko eta administratiboekin.


Irakasleria honi aplikatuko zaio Nafarroako Administrazio Publikoen zerbitzurako Langileen Estatutuaren Testu Bateratua eta lan baldintzak eta lan-legepeko irakasle finkoen soldatak arautuko dira Nafarroako Foru Erkidegoko Administrazioaren eta haren organismo autonomoen zerbitzurako irakasleek indarrean duten hitzarmen kolektiboan 

Zizur Nagusiko Ikastetxe Publiko berriaren proiektuaren erredakzioa kontratatzea onetsi da

________________________________________________________



Nafarroako Gobernuak baimena eman dio Hezkuntza kontseilariari kontratu bat egin dezan Zizur Nagusiko Ikastetxe Publiko berriaren proiektua erredaktatzeko. Gastua gehienez ere 189.319 eurokoa izanen da.


Gastua honelaxe banatzen da: 132.223 euro 2002ko aurrekontuaren kargura (2003an luzatua);  eta 57.096 euro 2004

Iruñeko “Virgen del Camino” eta Lodosako “Navarro Villoslada” Institutuetako eta Ablitasko Ikastetxeko obrak kontratatzea onetsi da

____________________________________________________________________



Nafarroako Gobernuak baimena eman dio Hezkuntza kontseilariari behar diren kontratuak egin ditzan Iruñeko “Virgen del Camino” eta Lodosako  “Navarro Villoslada” Institutuetan eta Ablitasko Ikastetxe Publikoan handitze eta egokitze obrak burutzeko. Gastua gehienez ere 2.525.000 eurokoa izanen da.

KULTURA ETA TURISMO DEPARTAMENTUA

====================================


Kultura eta Turismo Departamentuaren izena aldatu da

______________________________________________________________________



Nafarroako Gobernuak foru dekretu bat onetsi du Departamentuaren izena aldatzen duena. Orain departamentuaren deitura honako hau izanen da: Kultura eta Turismo Departamentua – Vianako Printzea Erakundea.


Ekainaren 17ko 31/2003 Foru Legearen bidez, Kultura eta Turismo Departamentua sortu zen Nafarroako Foru Erkidegoko Administrazioan.


1940ko urriaren 20an, berriz, Vianako Printzea Erakundea sortu zen ondoko betekizun hauekin: Nafarroako Erresuma Zaharreko ondare historiko eta artistikoaren zaharberritze, zaintze eta babesa; historia, zuzenbide eta artearen ikerketa eta ikerlanak sustatzea, eta kultura hedatzea argitalpen, liburutegi, museo, erakusketa, ikastaro eta mintzaldien bidez.


Uztailaren 4ko 206/2003 Foru Dekretuz, Kultura eta Turismo Departamentuaren egitura organikoa ezarri zen eta bertan bildu ziren haren eskumen diren eginkizunak hainbat arlotan: turismoaren ordenamendu eta sustapena, jarduera artistiko eta kulturalaren sustapen eta babesa, eta ondare kultural eta historikoaren babesa, antolamendu eta hedapena.


Kontutan izanik eginkizun hauetan guztietan Vianako Printzea Erakundearenak biltzen direla eta, are gehiago, indartuak gelditzen direla egitura organiko berrian, egokitzat jotzen da Kultura eta Turismo Departamentuak haren izenarekin batera Vianako Printzea Erakundearen deitura ere har dezala. Hortaz, honelaxe deituko da: Kultura eta Turismo Departamentua – Vianako Printzea Erakundea.

Nafarroako Turismo Erregistroaren antolaketa eta funtzionamendua arautu da

_________________________________________________________________



Gobernuak foru dekretu bat onetsi du Nafarroako Turismo Erregistroaren antolaketa eta funtzionamendua arautzeko.


Otsailaren 14ko 7/2003 Legearen 14. Artikuluak dioenez, Nafarroako Turismo Erregistroa izaera administratiboa duen erregistro publiko bat da. Haren xedea da bertan inskribatzea establezimendu turistikoak, enpresa turistikoak, enpresaz bestelako entitate turistikoak eta bere jarduera turistikoagatik erregelamendu bidez zehazten den beste edozein establezimendu edo pertsona


Foru dekretuak honako alderdi hauek arautzen ditu: inskripzioaren derrigorrezkotasuna zenbait enpresa, erakunde eta establezimendurendako; Erregistroaren antolaketa eta publizitatea, inskripzio prozedurak, errekurtso eta zehapenak eta zehapen araubidea.


Horrela bada, Inskripzioa nahitaezkoa izanen da enpresa turistikoendako eta haien establezimenduendako, enpresaz bestelako entitate turistikoendako eta arauturik dauden jarduera turistikoendako. Inskripzio hau eginen da jarduera hasi baino lehen eta gero ez da beste baimenik izanen Administrazioaren aldetik.

Betiere, Nafarroako Turismo Erregistroan inskribatzea nahitaezko baldintza izanen da turismoaren alorreko dirulaguntzak kobratu ahal izateko. 

INGURUMEN, LURRALDEAREN ANTOLAMENDU ETA ETXEBIZITZA DEPARTAMENTUA

==============================================================


Nafarroako Gobernua Agrobioteknologia eta Baliabide Naturalen Institutuan sartuko da 

_________________________________________________________________



Nafarroako Gobernuak erabaki du gaurko bilkuran Agrobioteknologia eta Baliabide Naturalen Institutuan sartzea. Institutu hau 1999ko uztailean sortu zuten Zientzia eta Teknologia Ministerioaren menpeko “Consejo Superior de Investigaciones Científicas” (CSIC) delakoak eta Nafarroako Unibertsitate Publikoak.


Institutu honen helburu nagusia da ikerketa bultzatzea baliabide naturalen eta haien bioteknologia arloan, beti ere nekazaritzari eta abeltzaintzari lotuta. Gobernuak Institututu honetan parte hartuko du, besteak beste, hainbat urtetarako (2003-2005)  programa kontratu bat ezarriz. Programa honen aurrekontua 626.140 eurokoa izanen da.

Departamentuarteko batzorde mistoa eratu da uraren kudeaketa eta erabilpen jasangarriaren arloan

________________________________________________________


Nafarroako Gobernuak departamentuarteko batzorde mistoa eratzea erabaki du gaurko bilkuran Nafarroan uraren kudeaketa eta erabilpen jasangarriari buruz tratatzeko. Batzorde honek bertsio bateratu bat egin beharko du “Foru Erkidegoko Uraren Kudeaketa eta Erabilpen Jasangarrirako Abiaburuak” izeneko dokumentuan oinarrituta. Aipatu dokumentuak Inguruemn Zuzendaritza Nagusiak garatu du 2003an zehar eta jende aurreko 

